


MARENDE
BE. No. 257 : 1 - 3

“JONOK DEBATANTA”
BL. 210



U:
Huria na hinaholongan ni Tuhan:
Ama, Ina, Naposobulung, Remaja
nang dakdanak. Ari nauli do sadari
on, ai boi ganup keluarga sauduran
ro marsaor tu Bagajoro ni Tuhanta.



Ari Minggu na gok dame dohot las ni
roha, keluarga marsada, haporseaon
pe lam togu. Taendehon pujipujian
sian bulus ni roha dibagasan
ihotihoti ni holongNa, molo rap hita
marsomba, tamba ma las ni rohanta.
Alani i, marende ma hita:



Jonok Debatanta,
unduk be ma hita

lao marsomba tu Tuhanta.
Mijur Debatanta tu tongatonganta, 

tapahohom ma rohanta.
Somba ma Debata
di banua ginjang,
na so halompoan.

1.



Jonok Debatanta,
surusuruanNa

do manungkap di joloNa.
HabadiaonNa dipapujipuji

dohot ende na umuli.
Hita pe sasude,

sai girgir rohanta
mangoloi Tuhanta.

2.



Musik



O ale Jahowa,
hutundalhon hami

dosa dohot jeanami.
Tondi dohot daging

hupasahat hami
tu tanganMu, Tuhannami.

Sada do, i ma Ho sioloannami, 
pasangaponnami.

3.
(JONGJONG)





MARENDE
BE. No. 695 : 4

“JESUS TUHANHU DI HO MA AU ON”
BL. 695



Na marhaposan tu Jesus tahe
sai na martua ibana muse.
Sonang ibana di portibi on,

nang di surgo inon.
Jolma na bonar burju,

jolma na bonar huhut burju.
Sonang ibana di portibi on,

nang di surgo inon.

4.





“Jala jou ma Ahu jumpa di ari
hagogotan, asa Hupalua ho,
asa dipuji ho Ahu”.



MARENDE
BE. No. 424 : 2 , 4

“SOARA NI TONDI”
BL. 284



Marunduk ni roha topoti sude
pambaenmu na torbang

jengkelmu sude.
Pasahat tu Jesus sandok dirimi, 

sai tong pasunggulhon
panghophopNa i.

2.



Tarsor ho mardosa
manurut lomom, 

tung unang datdati
sai alo langkam.

Dompakhon Tuhanmu,
pargogo do i manesa,

pamalum sude dosami.

4.
(JONGJONG)





MARENDE
BE. No. 390 : 1

“NUNGA SAE DOSAM”
BL. 259



Nunga sae dosam ulaning, malum ho?

Naung di auhon ho mudarNa i?

Ai ias do ho, na saksak bajumi?

Na diauhon ho mudarNa i?

Ias ho, malum ho,

dibaen mudar ni Tuhanta i?

Ai naung saksak bajum songon hapas i?

Ai ias ho dibaen mudar i?

1.



EPISTEL
Mateus 4 : 1 - 11



Tangihon hamu (Tatangihon)

ma Hata ni Debata turpuk

Epistel di Minggu on, tarsurat

di Mateus 4 : 1 - 11,

U:



Dung i ditogihon

Tondi i ma Jesus tu

halongonan,

asa diunjuni sibolis i

Ibana.

U:



Jadi dung opat pulu ari, 
opat pulu borngin

lelengna so mangan
Ibana, male ma dihilala.

H:



Dung i didapothon 

sipangunjuni i ma Ibana, 

ninna ma: “Molo tutu Ho 

Anak ni Debata, dokhon 

ma batu on gabe 

sipanganon.”

U:



Alai ninna ma mangalusi: 
“Na didok Surat i do: Apala 

holan sipanganon
hangoluan ni jolma; tung 
nasa hata ni Debata do,

na ro sian Ibana.”

H:



Dung i ditogihon sibolis i

ma Ibana tu huta na

badia i, dipajongjong ma 

Ibana tu atas bagas joro i, 

dung i ninna ma

mandok Ibana:

U:



“Molo Anak ni Debata Ho, 
timbunghon ma diriM tu toru,

ai didok Surat i do: DohononNa
do angka surusuruanNa
manangannangan Ho,
asa unang tartuktuk

patMu tu batu.”

H:



Dung i ninna Jesus ma 

mandok ibana:

“Dohot do on didok Surat 

i: Ndang jadi unjunanmu

Tuhan Debatam!”

U:



Dung i diulahi sibolis i ma 
manogihon Ibana tu punsu ni

dolok na timbo situtu, 
dipatuduhon ma tu Ibana nasa
harajaon na di portibi on ro di 

hasangaponna, dung i ninna ma 
mandok Ibana:

H:



“Saluhutna i lehononhu 

do tu Ho, molo olo Ho 

marsomba tu ahu”.

U:



Dung i didok Jesus ma 
mandok ibana:

“Laho ma ne ho, Bolis;
ai didok Surat i do: Tuhan 

Debatam do sisombaonmu,
Sasadasa do sioloanmu!”

H:



Dung i ditadinghon 

sibolis i ma Ibana;

jadi ro ma angka 

pardisurgo marhobasi 

di Ibana.

U:



I do sahatna.
Martua do angka na 

tumangihon Hata ni Debata 
jala na umpeopsa.

U+H = Amen



MARENDE
BE. No. 246 : 1 - 2 

“JESUS URUPI”
BL. 116



Jesus urupi pamonang ma hami,
tatap ma gogo ni na holom i,

Na so mansadi mangonggop di hami,
naeng polgahanna do hami sude.

Sai dipingkiri sibolis dalanna,
manang beha au tongtong arsahanna.

1.



Jesus pamonang au
Ho do manobus,

jala nampuna au on do tongtong.
Holan tu Ho nama au maporus

mida pangela ni portibi on.
Molo sai masirapusan rohangku,
unang tadinghon au ale Tuhanhu.

“JONGJONG”

2.





REFLEKSI:
KELUARGA DI TENGAH 
ARUS MODERNINSASI 



U:
Jemaat yang dikasihi Tuhan.

Saat ini keluarga Kristen berhadapan 
dengan pergeseran nilai-nilai etika 

yang semakin pragmatis, judi online 
yang menggerus ekonomi keluarga, 

pengaruh teknologi yang 
merenggangkan komunikasi

tatap muka. 



J:
Tuhan kasihanilah 

keluarga kami.



U:
Banyak keluarga kehilangan 

momen kebersamaan karena 
kesibukan, yang mengancam 

persekutuan dan komunikasi yang 
sehat. Belum lagi gaya hidup 

modern yang cenderung 
materialistis dan konsumtif. 



Sering focus pada perngkat 
digital (HP), hubungan 

interpersonal yang mendalam 
(mengobrol langsung)
menjadi terabaikan. 



J:
Tuhan kasihanilah

keluarga kami



U:
Dalam menghadapi arus ini, 
keluarga Kristen diharapkan 
menjadi penyaring pengaruh 
negative budaya modern dan 

tetap menjadikan Kristus 
sebagai kepala keluarga. 



J:
Kiranya Tuhan memampukan 

kami menjadikan rumah 
sebagai gereja kecil yang 
memancarkan kasih dan 

kebenaran Tuhan.



U:
Marilah kita menjadikan rumah 
tangga bukan sekedar tempat 

tinggal, tetapi juga sekolah iman, 
mezbah doa, dan arena kasih 
nyata. Keluarga merupakan 
rancangan Allah yang mulia. 



Keluarga yang hidup dalam Kristus 
akan menjadi terang bagi dunia, 
tangguh menghadapi tantangan, 

peduli akan sesama
dan lingkungan. 



Kita yakini apa yang disaksikan 
Ayub: “Aku tahu, bahwa Engkau 

sanggup melakukan segala 
sesuatu, dan tidak ada rencanaMu 

yang gagal” (Ayub 42:2)



KOOR
SEKTOR 8



TINGTING
Minggu 22 Pebruari 2026







Goar dohot
Topik Minggu

Goar ni minggunta sadarion ima:

Minggu Invocavit.

Lapatanna:

Jouonna ma Ahu,
jadi alusanHu ma ibana.

Topik Minggu :
Jonok do Debata uju joujou ahu.





4. Ulang Tahun
Ruas ni Huria namarulang tahun
hatutubu dohot pardongansaripeon
sian tanggal 16 – 22 Pebruari 2026,



Parhalado HKBP Graha Tanjung
Anom pasahathon Selamat Ulang
Tahun, jaha jala rimangi ma hata
ni Debata sian Jesaya 41 : 10



“Unang ho mabiar, ai ahu do
donganmu! Unang biahaton ho, ai
ahu do Debatam: Ahu margogoihon
ho huhut mangurupi ho, huhut
maniopi ho marhitehite siamun ni
hatigoranku”.











IV. UMUM

1. Bunga Altar

Mauliate ma dipasahat Huria tu naparade
bunga altar di Minggu, 22 Pebruari 2026
ima sian Sektor 8. Jala naparade bunga
altar tu Minggu, 1 Maret 2026 ima sian
sektor 9.



2. Ruas Na Tamba

Mamungka diari sadarion Minggu tanggal 22
Pebruari 2026 nunga gabe ruas ni Hurianta ima
keluarga amang Antonius Rando Pardede, inang
Jenny Lestari Br. Manurung. Nasida ro sian HKBP
Kampung Kolam, Ressort Serdang Ujung, Distrik X
Medan – Aceh. Tinggal nasida di Perumahan Griya
Permata V Blok E No. 1 masuk tu pelayanan sektor 6.
Jongjong ma hamu di inganan mu, songon
patandahon diri ditonga-tonga ni Huriata.



3. Tingting Marbagas (Tingting II)

Naeng manjalo pasupasu parbagason ma
Frans Alexander Hutabarat, anak ni
amanta Heryanto Hutabarat tubu ni
inanta Risma Ria Br. Manihuruk sian huta
Perumahan Citra Wahana 1 Blok D No. 2.
Huria HKBP Graha Tanjung Anom Ressort
Koserna Distrik X Medan - Aceh.



Dohot Oroanna: Ester Br. Marpaung boru ni
amanta Herbin Marpaung tubu ni inanta Lasria
Br. Manurung sian huta Jl. Selambo Toba,
Dususn III A, Huria HKBP Graha Tanjung Anom
Ressort Koserna Distrik X Medan - Aceh.
Pamasumasuon dipatupa diari Sabtu, 28
Pebruari 2026 masuk pukul 10.00 WIB di HKBP
Graha Tanjung Anom Ressort Koserna Distrik X
Medan Aceh.



4. Pandidion Nabadia

Diari sadarion Minggu tanggal 22 Pebruari
2026, dipatupa Huriata do Pandidion
Nabadia tu angka posoposo, acara
dipatupa di parmingguon pukul 11.00 WIB
dung sidung papungu pelean paduahon.



5. Minggu Keluarga

Hombar tu tema ni Orientasi
Panghobasion HKBP Taon 2026 ima
Pengajaran Iman di Tengah Keluarga (5
Musa 6:4). Dipatupa do Parmingguon
Minggu Keluarga ima di Minggu 1 Maret
2026, asa rap sahundulan ma par keluarga
ditingki parmingguon i.



6. Singkola Minggu Ceria

Diari sadarion Minggu tanggal 22
Pebruari 2026 dipatupa do Minggu
Ceria tu ianakonta Singkola Minggu
masuk pukul 14.30 WIB maringanan di
Gareja. Asa tasosoi ma ianakonta
Singkola Minggu mandohoti Minggu
Ceria i.



V. PERBENDAHARAAN.
WARTA KEUANGAN HKBP GRAHA TANJUNG ANOM 

Minggu, 22 Pebruari 2026



Penerimaan



Penerimaan



Penerimaan



Penerimaan



Penerimaan



Penerimaan



Pengeluaran



Pengeluaran





KOOR
REMAJA



PAPUNGU PELEAN
(Pelean 1a & 1b)

HUHUT MARENDE
BE. No. 806 : 1 - 3

“AHA PE MASA DI NGOLUMON”
BL. 806 



Aha pe masa di ngolumon,

Tuhan manjaga ho.

HolongNa do mangondihon ho,

Tuhan manjaga ho.

Tuhan manjaga ho,

las pe roham, marsak pe ho.

Sai diramoti ho,

Tuhan manjaga ho.

1.



Sai disarihon do ngolumi,

Tuhan manjaga ho.

Sai ditangihon tangiangmi,

Tuhan manjaga ho. 

Tuhan manjaga ho,

las pe roham, marsak pe ho.

Sai diramoti ho,

Tuhan manjaga ho.

2.



Musik



Molo borat siporsannonmi,

Tuhan manjaga ho.

Tung pe golap parnidaanmi,

Tuhan manjaga ho.

Tuhan manjaga ho,

las pe roham, marsak pe ho.

Sai diramoti ho,

Tuhan manjaga ho.

3.



Molo borat siporsannonmi,

Tuhan manjaga ho.

Tung pe golap parnidaanmi,

Tuhan manjaga ho.

Tuhan manjaga ho,

las pe roham, marsak pe ho.

Sai diramoti ho,

Tuhan manjaga ho.

4.





PAPUNGU PELEAN (Pelean 2)

HUHUT MARENDE
BE. No. 206 : 1 ...

“NA DISON DO AU TUHANHU”
BL. 90



Na dison do au Tuhanhu,

na marsomba au tu Ho.

Iluilu ni matangku,

husombahon do tu Ho.

RohaMi ma tu rohangku

na masihol au di Ho.

1.



Sai matahon au Tuhanhu,

sai rajai ma diringkon.

Ho hinirim ni rohangku,

sipangolu tondingkon.

RohaMi ma tu rohangku,

Ho di au di Ho au on.

2.



Musik



Ndang adong pangidoanhu

dungkon asi ni rohaM.

Na dilehon Ho Tuhanhu,

tu na unduk di hataM.

RohaMi ma tu rohangku,

sai pasauthon ma hataM.

3.



Ho do mata ni aringku,

halalas ni rohangki.

Na masihol do tondingku

di Ho Jesus, Tuhanhi.

RohaMi ma tu rohangku,

asa sabam rohangki.

4.



Musik



Sai tangihon ditangishon

rohangki dangolna i.

Sai tangihon ditangishon

tondingki siholna i.

RohaMi ma tu rohangku,

sai di Ho ma tondingki

5.



Hamoraon, halilian,

roha ni portibi on.

I do tongtong parsahitan

situtu di tondingkon.

Holan Ho huhalungunhon,

hutundalhon tano on.

6.



ACARA 

PANDIDION  NABADIA



MARENDE
BE No. 147 : 1

“Jesus Hami Ro Di Son”
(Jongjong Natoras ni 

Dakdanak Naeng Tardidi)



1.

Jesus hami ro dison

mangihuthon na nidokMu

Ro do posoposo on

ala na pinatikkonMu

Ingkon do tu Ho boanon

lao manjalo Parpadanan.



Agenda:
- Martangiang

- Hata Sipaingot

- Manghatindanghon Haporseaon

- Sungkun-sungkun



MARENDE
BE No. 146 : 1

“Jesus Naeng Tardidi”
(Mangarade natoras mamboan 

dakdanakna tu jolo)



1.

O Jesus naeng tardidi

do posoposo on

Sai ro ma mangaligi

huhut manjalo on.



Agenda:

Pandidion

Martangiang



MARENDE
BE No. 147 : 6

“Jesus Hami Ro Di son”
(Jongjong Sude Ruas)



1.

Sahat ma tu rohaMi,

Jesus pangidoannami

Togu i tu Surgo i,

sai oloi ma sangkapnami

Nang goarna i, o Tuhan,

baen tu buku hangoluan.




